
Ai deshiron te jete me 

ju! 
______________________________________ 
„Nese dy apo me shum mblidhen ne emrin tim, une 

jam ne mesin e tyre!“ 
(Mt 18,20)                                  

Të dashur miq të go4peace, 
 

"Oh, sikur të mund të isha me ju tani!" - Një mendim i tillë na emocionon kur e dimë qe njerezit 
tone te dashur janë bashkë dhe nuk mund të jemi  me ta. Ne dëshirojmë të jemi pranë atyre 
që duam dhe me të cilët na pëlqen të ndajmë kohë. Zemrat na digjen nga malli. 
 
I njëjti mall digjet në zemrën e Zotit për ne njerëzit. Ai gjithmonë dëshiron të jetë me ne. Por 
si është e mundur kjo, pasi në Jezusin Zoti e ka lidhur veten me hapësirën dhe kohën dhe 
kështu me kufijtë e jetës. Ai gjeti një mënyrë. “Aty ku dy a tre janë mbledhur në emrin tim, 
unë jam në mes tyre!” (Mateu 18:20) i bëri të kuptojnë miqtë e tij. Emri i tij është: Dashuri. Kudo 
që njerëzit e duan njëri-tjetrin, ai është atje - shumë i vërtetë, edhe nëse është i fshehur. Këtë 
e vërejmë përmes një gëzimi dhe paqeje të thellë mes nesh. Këto janë efekte të pranisë 
hyjnore. Zemra e Zotit digjet per ne - plot mall! 
 
Kisha përgatitur katër sanduiçe për një udhëtim të gjatë me makinë në Poloni. Në mbrëmjen 
e asaj dite kishin mbetur edhe dy. Një zë brenda meje më tha t'i mbaj në frigorifer dhe të mos 
i ha. Unë udhëtoja me gjashtë të rinj. Dy ditë më vonë, kur po udhëtonim në shtëpi herët gjatë 
ditës dhe nuk mund të hanim mëngjesin, një vajzë në grup më bëri të qartë se e kishte te 
vështirë te rrinte pa mëngjes. Duke qeshur, i dhashë asaj dy bukë ende të freskëta. Ajo i hëngri 
me gëzim: “Uaa, këto janë akoma të shijshme!” Lumturia e saj e beri udhetimin me te bukur! 
Ai dëshiron të jetë me ju! 

